
Abstract. This scientific article comprehensively analyzes the institutional, legal, and organizational-reform
processes implemented in the field of tourism in the Republic of Uzbekistan during the years of independence.
Within the framework of the research, the formation of the national tourism system, the improvement of its
strategic management mechanisms, and the processes of economic modernization of the tourism industry were
studied based on scientific and theoretical approaches. At the same time, conceptual programs aimed at the
development of tourism by the state as a priority area of the economy, reforms in the regulatory framework,
liberalization of the tourism services market, and practical results of infrastructure modernization are

gastronomic, and ethno-tourism directions, as well as the effectiveness of mechanisms for using tourism potential
in the context of regions, were determined.

Annotatsiya. Mazkur ilmiy maqolada O‘zbekiston Respublikasida mustaqillik yillarida turizm sohasida amalga
oshirilgan institutsional, huquqiy va tashkiliy-islohot jarayonlari kompleks tarzda tahlil gilinadi. Tadqiqot
doirasida milliy turizm tizimining shakllanishi, uning strategik boshqaruv mexanizmlarining takomillashuvi
hamda turizm industriyasining iqtisodiy modernizatsiya jarayonlari ilmiy-nazariy yondashuvlar asosida
o‘rganilgan. Shu bilan birga, davlat tomonidan turizmni iqtisodiyotning ustuvor yo‘nalishi sifatida rivojlantirishga
garatilgan konseptual dasturlar, normativ-huquqiy bazadagi islohotlar, turizm xizmatlari bozorining
liberallashuvi va infratuzilma modernizatsiyasining amaliy natijalari ilmiy tahlil qilinadi. Tadqiqot jarayonida
ziyorat, ekologik, madaniy, gastronomik va etnoturizm yo‘nalishlarining rivojlanish tendensiyalari, shuningdek,
hududlar kesimida turizm salohiyatidan foydalanish mexanizmlarining samaradorligi aniglangan.

Kalit so‘zlar: turizm, transport, mehmonxona, servis, restavratsiya, sayohat, gid, ekologik, gastronomik,
etnoturizm.

DOI: https://doi.org/10.47390/SPR1342V5S111Y2025N03

Kirish. O‘zbekiston mustagqillikka erishganidan boshlab turizm iqtisodiy rivojlanishning
ustuvor yo‘nalishlaridan biri sifatida tan olindi. Mamlakatning tarixiy-madaniy merosi,
arxeologik obidalari, diniy ziyorat maskanlari va tabiiy boyliklari turizm sohasini rivojlantirish
uchun keng imkoniyat yaratadi. Mustaqillikdan so‘ng turizmning huqugqiy, tashkiliy va
institutsional asoslari shakllanib, keyingi yillarda chuqur islohotlar amalga oshirila boshlandi.

Jahon tajribasida iqtisodiyotning eng yirik, yuqori daromadli tarmog‘i bo’lishi bilan birga
ijjtimoiy ahamiyatga ega bo’lgan xizmatlar majmuasi ham ekanligi turizmning iqtisodiy
ahamiyati katta ahamiyatga ega ekanligini tasdiqlamoqda. Turizm sohasi iqtisodiyotning savdo
transport, mehmonxona, servis va boshqa tarmoqlarning rivojiga ham rag'batlantiruvchi ta’sir
ko’rsatmoqda. Mazkur sohaning inson hayotiyligini ko’paytirish va ularning hayot sifatini
yaxshilash funksiyasi tobora ortib bormoqda. Shu bilan birga mazkur tizimning jamiyatdagi
mafkuraviy, ma’rifiy kabi muhim ijtimoiy vazifalarni bajarishi bugungi kunda turizmni chuqur
tadqiq etishni tagozo etmoqda.

Mavzuga oid adabiyotlarning tahlili. Olimlarning turizm sohasiga qiziqishlari
XIX asrning oxiri — XX asr boshlarida yuzaga keldi. Jahonda turizmni tur va tarmoqlarining
taraqqiy etishi, sohadagi muammolar va uning istigbollarini o‘rganish, tarmoqning ichki
mavjud resurslarini tahlil qilish, sohadagi tarmoq tashkilotlarning ish yuritishini tashkil etish,
xorijiy tajribalar asosida zamonaviy turizm va “yashil” iqtisodiyotning o‘zaro uyg‘unligini
aniqlash borasida ilmiy izlanishlar olib borilmoqda. Shu bilan birga hududlarning turizm
imkoniyatlarini namoyon etish va ularni yanada keng targ‘ib qilishga qaratilgan tadbirlarni
tashkil qilish, turizm industriyasida kommunikatsiya va zamonaviy axborot texnologiyalarini
keng qo‘llash, yangi turizm tarmogqlarini ishlab chiqish, sohani yanada taraqqiy ettirish uchun
mavjud madaniy yodgorliklarni restavratsiya va rekonstruksiya qilish bo‘yicha magsadli ishlar
amalga oshirilmoqda.

Tadqiqot metodologiyasi. Tadqiqot quyidagi metodlar asosida amalga oshirildi:
Statistik tahlil, qiyosiy tahlil, maqgsadli kuzatuv, hujjatlar tahlili.

Tahlil va natijalar. So‘'nggi yillarda O‘zbekistonning turli hududlariga tashrif
buyurayotgan turistlar sonini yanada ko‘paytirish, ularga ko‘rsatilayotgan servis xizmati
sifatini yuqori darajaga ko‘tarish, viloyatlarning iqtisodiy salohiyati hamda qo‘shimcha
daromadlari bazasini kengaytirish, milliy turizm mahsulotlarini xalqaro iste’'mol bozorida
taqdim qilishga garatilgan islohotlar olib borilmoqda. Zero, “Turizm sohasida yaratilgan bitta
ish o’rni turdosh tarmogqlarda qo’shimcha ikkita ish o’rni paydo bo’lishiga turtki beradi. Ya'ni,
turizm ham aholi bandligini ta’'minlash, daromadini ko’paytirish, ham xizmatlar eksportini
oshirishda juda katta manba” [1]. Shu jihatdan turizm sohasining rivojlanish jarayonlari,
mintaqaning turizmni yanada rivojlantirishdagi iqtisodiy, ijtimoiy, tabiiy-geografik omillarni
kengroq tahlil etish, pirovardida Qoraqalpog‘istonning turistik imkoniyatlarini tahlil qilish
barobarida uning tarixiy tahliliga e’tibor qaratish muhim ahamiyat kasb etadi.
2022-2026-yillarga mo’ljallangan Yangi O’zbekiston Taraqqiyot strategiyasining
35-magsadida “O’zbekiston bo’ylab sayohat qiling” dasturi doirasida mahalliy sayyohlar sonini
12 million nafardan oshirish hamda respublikaga tashrif buyuradigan xorijiy turistlar sonini
9 million nafarga yetkazish belgilab o’tilgan[2]. Bu yo’nalishda Qoragalpog‘istonda ham
turizmning yangi yo’'nalishlarini rivojlantirishga alohida e’tibor qaratilgan.

Turizm sayohatning xususiy holati sifatida namoyon bo’lib, o’ziga xos aniq
cheklanishlar, tavsifnoma va ko’plab ta’riflariga ega. Sayohatdan fargliroq turizm kategoriyasi
ko’proq iqtisodiyot ta’siridadir va kelib chiqishi jihatidan ikki qgirrali hisoblanadi. Ya’'ni, bu aniq
ommaviy sayohat turidir va shu bilan birga sayohatlarni amalga oshiradigan va tashkil etadigan
sohadir. Shu jihatdan turizmning umumiy ta’rifini keltirib, uni tashkil etuvchi elementlarning
keng tavsifini berish maqgsadga muvofiqdir. Turizm - kishilarning bo’sh paytlarida o’zlarining
doimiy turar joylaridan boshqa hudud yoki o’zlarining mamlakatlari ichida dam olish, sog‘ligni

tiklash, mehmondorchilik, ilm olish yoki kasbiy rivojlanish maqgsadlarida sayohat qilishlari,
lekin borgan joylarida pul bilan rag'batlantiriladigan ish bilan shug‘ullanmaydilar[3].
Respublikada xalgaro turizm sohasidagi imkoniyatlarni kattaligi bilan qo’shni mamlakatlardan
tubdan farq qiladi. O’zbekiston nodir tarixiy arxitektura yodgorliklariga, shirin-shakar mevalar,
xilma-xil taomlar, ajoyib milliy an’ana, urf-odatga ega bo’lgan mehmondo’st xalqqa ega. Xalqaro
turizmni rivojlantirishda O’zbekistonda mavjud bo’lgan siyosiy barqarorlik ham muhim o’rin
tutadi. Bugungi kunda turizmning dunyo iqtisodiyotidagi o’rni mustahkamlanib, muhim
makroiqtisodiy tarmoqlardan biri sifatida jadal rivojlanib bormoqda. Bugungi kunda
hududlarning turistik imkoniyatlarni aniqlash va turizmning o’ziga xos turlarini tashkil
etishning nazariy va amaliy asoslarini ishlab chiqish hamda qo’llash mavzuning dolzarbligini
ifodalaydi. Mamlakatda turizm ishiga mustagqillikning dastlabki vaqtlaridanoq asosiy davlat
siyosati darajasida qaraldi. Soha rivoji uchun barcha zarur tashkiliy-huquqiy mexanizm
vujudga keltirilib, muhim meyoriy hujjatlar qabul qilindi va bu ish hozirda ham davom
etmoqda. Mamlakatda turizmning ravnagqi, uni yangi pog‘onalarga ko’tarish, yurtimizni jahon
turizm markazlaridan biriga aylantirish uchun avvalo huquqiy zamin yaratish lozim edi. Shu
bois, O’zbekiston Respublikasi Oliy majlisining mazkur yo’nalishga taallugli qonun va
kodekslari, O’zbekiston Respublikasi Prezidentining turizmga oid qator Farmonlari ishlab
chiqilib hayotga tadbiq etildi [4]. So'nggi-yillarda turizm mamlakat iqtisodiyotining strategik
tarmog'‘iga aylanib bormoqda. Shu bois, O’zbekiston Respublikasi Prezidentining Oliy Majlisga
yo’llagan Murojaatnomasida 2025-yilda yurtimizga tashrif buyuradigan xorijiy sayyohlar
sonini 7 million nafarga, turizm eksportidan keladigan yillik daromadni esa 2 milliard dollarga
yetkazish vazifasi qo’yilgan edi. Turizmning yangi turlarini rivojlantirish va mavsumiylik omili
ta’sirini kamaytirish maqsadida “Faol investitsiyalar va ijtimoiy rivojlanish yili” Davlat
dasturiga muvofiq ishbilarmonlik(«MICE») turizmini rivojlantirish, xorijdan keladigan turistlar
sonini yanada oshirish, ularni erkin harakatlanishini ta’'minlash maqsadida aviatransport
tizimini yanada takomillashtirish, mashhur xalqaro brendlar asosida faoliyat yurituvchi
yetakchi kompaniyalar filiallarini O’zbekistonda ochish choralarini ko’rish vazifalari
belgilangan. Yuqorida bayon qilinganlar asosida turizmni hududlarda rivojlantirish va
takomillashtirishga zaruriyat sezilmoqda. Shuning uchun ham turizm bozorida o’z o’rniga ega
bo’lishi va uni igtisodiyotdagi ahamiyatini hisobga olib, turizm bozorini mulk shaklini qanday
ko’rinishda rivojlanishidan qat’i nazar, u eng avvalo, davlatning bevosita yordami, qo’llab-
quvvatlashi asosida amalga oshirilishi kerakligini qayd qilamiz[5]. Hozirgi paytda xizmat
ko’rsatish tarmog‘ining bir qismi bo’lgan turizm sohasida investitsiyalarni jalb qilishda
tashkiliy va iqtisodiy mexanizmlarning rivojlanishi muhim ahamiyat kasb etmoqda.

Xulosa va takliflar. Mustaqillik yillarida amalga oshirilgan islohotlar O‘“zbekiston
turizmini zamonaviy va raqobatbardosh soha darajasiga olib chiqdi. Vizalarning
soddalashtirilishi, infratuzilmaning modernizatsiyasi, turizm klasterlari tashkil etilishi va yangi
yo‘nalishlarning rivojlanishi sohaning jadal osishini ta’'minladi. Kelgusida turizm eksport
salohiyatini oshirish va xizmatlar sifatini takomillashtirish ustuvor vazifa bo‘lib qoladi. Takliflar
sifatida turizm sohasida xalqaro standartlarga mos kadrlar tayyorlash tizimini kuchaytirish,
mehmonxona, gid, transport xizmatlari bo‘yicha modullar o‘quv dasturlarini kengaytirish,
Orolbo‘yi ekologik turizm hududini butunlay yangi xalqaro brend sifatida targ‘ib qilish, yirik
shaharlardan tashqari kichik shahar va tumanlarni ham turizm markazlariga aylantirish.

